
7 Augustus 2016 
 

 

  OGGENDDIENS: Ds. Piet Lourens 
 

Die doop word vanoggend aan Sion Johannes 
Petrus Steyn bedien, seuntjie van ds Karel en 
Susan. Baie welkom aan die oupas, oumas, 
vriende en ander familie van die dopeling. 
 

Skriflesing:  Ps. 139 
Tema: Ek lewe voortdurend in God se  
           teenwoordigheid. 
 

Ontmoetingsdiens 
Votum; Seën; Loflied Ps. 146-1: 1, 4, 8 en  
Sb. 4-6;  Geloofsbelydenis; Sing Sb. 12-3 
 

Verootmoedigingsdiens 
Wetlesing; Sing Ps. 19-3: 4, 5; Gebed 
 

Woorddiens 
Doopbediening; Sing Ps. 105-1:5; Skriflesing; 
Woordverkondiging 
 

Antwoorddiens 
Gebed; Liefdegawes; Sing Ps. 128-1: 1, 3, 4; 
Seën; Amenlied Sb.13-3. 
 

 
AANDDIENS: Prof. Nico Vorster 

 

Skrifgedeelte: 1 Petrus 1: 1 - 10  en 2: 1 - 5 
Tema: My Christenskap en my identiteit. 
 

Ontmoetingsdiens 
Intreelied: Lied 188: 1, 2, 3; Votum;  Seën; 
Loflied Ps. 147-1: 1, 2;  Gebed 
 
 

Woorddiens 
Skriflesing; Sing  Sb. 11-3: 1-5;  
Woordverkondiging 
 

Antwoorddiens 
Gebed; Liefdegawes;  Slotsang  
Ps. 145-1: 1-4;   Seën;  Amenlied Sb 13-3. 
  

 
 MEELEWING 

● Oom Tjaart Snyman (Groep 14 - 083 543 
0526) is Donderdag ontslaan en sterk tuis 
aan. 

● Kitty Kruger (Groep 14 - 082 732 9708) is 
opgeneem in Medikliniek met 
longontsteking. 

● Harmen Wijnberg (Groep 3 - 082 774 
6267) is ontslaan na behandeling in 
Medikliniek en sterk tuis aan. 

● Elize Abrie (Groep 4 - 079 511 6506) word 
behandel vir „n maagseer. 

● Oom Johan Coetzee, ons koster (Groep 4 - 
083 985 9465) ondergaan Donderdag, 11 
Augustus ‟n breukoperasie. 

● Oom Frans Mouton, Adele Delport se pa, is 
in Medikliniek opgeneem nadat hy `n 
terugslag beleef het. 

● Ds. Piet (Groep 41 - 018 290 5635) het „n 
angiogram ondergaan en is dankbaar dat 
die hartare en kleppe in goeie toestand is. 
Die hartspier het egter verdik as gevolg van  
verwaarloosde hoë bloeddruk en is die 
oorsaak van die afwykende hartritme wat 
hy tans ervaar. Die kardioloog is oortuig dat 
die probleem geheel opgelos kan word met 

medikasie, leefstyl en oefening. Baie 
dankie vir almal se meelewing en 
voorbidding - ek en Rieëtte waardeer dit 
baie.    

 

Ons bid dat die Here spoedig beterskap, 
herstel en troos sal gee. 

 
 

ONS VRA VOORBIDDING VIR DIE 
VOLGENDE LIDMATE WAT SUKKEL 

MET SIEKTE OF SWAK GESONDHEID 
Srs Marianne Kruger, Bettie Ras, Janet vd 
Walt, Hester Buys, brs. Isak vd Walt en Tjaart 
Snyman, Andy en Blossom Pretorius. 
 
 

ONDERSTEUNING VIR SIEKES 
Vir ondersteuning of besoeke deur die 
hospitaalbesoeke-diensgroep, skakel hierdie 
week vir: siekes@oosdoppers.co.za of  
Louw en Magdaleen Venter (082 566 5879) 
 

BAIE GELUK 
● Pierre Viviers (Jnr) het  in die huwelik 

getree. Geluk ook aan Pierre (Snr) en 
Wilma! 

● Peet en Esta du Plooy het „n kleindogter 
ryker geword! 

 
 

AFKONDIGINGS 
Vandag 
09:15 Gebedsgroep 
09:30 Oggenddiens 
          Geen Kleuterbediening   

Geen Katkisasie  
     Tee en Koffie 
18:00 Aanddiens 
 

Maandag 
Skool-vakansiedag 
 
Dinsdag 
Vrouedag - Publieke vakansiedag 
Geen Manne-ondersteuningsgroep 
 
Woensdag 
10:00 Amandelbloeisels 
16:30 Katkisasie gr 9 
17:15 Katkisasie gr 10 
17:15 Katkisasie gr. 11 

18:00 Katkisasie gr. 8 
 

Donderdag 
17:30 Eiendomme Diensgroep 
 

VERJAARSDAE 
Baie geluk aan almal wat DV hierdie week 

verjaar! 
Sondag,  7 Augustus 
Br Willem de Jager (81)      072 124 7296 
Br Herrie v Rooy                083 700 3933 
 

Maandag, 8 Augustus 
Br Ben Steyn       082 900 5208 
Br Jaco v Rooyen        072 317 8500 
 

Dinsdag, 9 Augustus 
Br Gerrit J v Rensburg      082 376 4856 
Sr Mari Steyn       082 850 1706 
 

Woensdag, 10 Augustus 
Br Michiel de Kock            082 857 8619 
Jbr Stefnu Earle 
Sr Henda Joubert           082 466 3695 
Jsr Vanessa v Rooyen      072 185 0829 
 

Donderdag, 11 Augustus 
Jbr Wynand Lubbe 
Sr Marique Reichel            071 517 9112 
Br Willie van der Walt      083 797 5246 
 

Saterdag, 13 Augustus 
Br Hardus Kruger            082 555 0493 
 

 
ANDER AFKONDIGINGS 

•  Liefdegawe vanoggend vir Barmhartigheid 
•  Gawe by die deure vanoggend vir die  
   Emeritusfonds. 
•  Gawe volgende Sondag vir die die  
   Teologiese studentekas. 
•  Vrywillige bydrae vir voertuigsekuriteit  in  
   die bussies by die deure. 
•  Diensbeurte: Groep 7 en 8. 
 
 

KENNISGEWINGBORD 
● Frankfort Riviertoer - 30 Nov - 4 Des 2016 

● Biltongfees Geref. Kerk, Parys 22 en  

23 Aug. 

AMANDELBLOEISELS 
Ons nooi al die Amandelbloeisels graag uit na 
„n byeenkoms, Woensdag 10 Augustus om 
10:00.  Ons kom by die Skuur bymekaar, 
waarna ons „n uitstappie gereël het. 
 

 

FONDSINSAMELINGSPROJEK: KLANK & 
BEELD 

Ons herinner lidmate daaraan dat ons met die 
gemeentevergadering vir  Begroting 2016 -17 
melding gemaak het van die behoefte om die 
klank en beeld in die kerk op te gradeer. Die 
kerkraad het besluit om hierdie uitgawe nie 
deel te maak van ons kapitaalbegroting nie, 
maar om lidmate te versoek om vrywillig 
hiervoor by te dra. Daar het alreeds „n paar 
duisend rand ingekom maar dit is ver onder 
die mikpunt van R100 000.00. Ons kan egter 
geen uitgawe aangaan voor ons nie voldoende 
fondse het nie.  
Ons versoek lidmate om vir die doel „n bydrae 
te maak. Merk u koevertjie of inbetaling Projek 
Klank en Beeld.  Ons wil graag ons 
eredienservaring verdiep met beter beeld en 
klank vir almal.  
 
ONS GEMEENTE SE BEDIENING NA BUITE 
Ons gemeente reik op verskillende vlakke en 
na verskillende plekke in ons gemeenskap uit. 
Behalwe die betrokkenheid en dienswerk van 
kleingroepe en indiwiduele lidmate in „n 
verskeidenheid van aktiwiteite, het ons 
gemeente ook georganiseerde uitreik en 
dienswerk in die gemeenskap. Ons gee graag 
„n kort oorsig hiervan met die gebed en hoop 
dat meer lidmate by hierdie bedieninge 
betrokke sal raak (Koot van der Walt - 
voorsitter Diensgroep vir bediening na buite.)  
 

1. Amelia Versorgingsoord 
Onder leiding van Pierre Volschenk en Chris 
Venter gaan die bediening aan die inwoners 
van Amelia Volwasse Versorgingsoord voort. 
Opregte dank aan hulle. Hier word op 
weeklikse basis huisgodsiens gehou in die 
wooneenhede en op Sondae word eredienste 
gelei. Ons kort egter bediening by een huis op 
Woensdae om huisgodsdiens te hou van 

18:00 tot 18:30 en om een keer in drie 
maande die oordenking daar te lei. 
Ons doen n beroep op alle lidmate om te 
help. 
 

2. Syferfontein - „n gemeenskap van 
plaasarbeiders op die Vereenigingpad. 
Johan Dunn het die afgelope drie jaar hier 
gearbei. Gedurende die tyd het die bywoning 
deur God se genade van +/-12 gestyg na +/- 
45. „n Spesiale woord van dank aan Johan. Br. 
Mpho Mosasi het by Johan oorgeneem. Mpho 
is „n 4de jaar teologiese student.  Hy preek nie 
net Sondae nie maar doen ook Woensdae 
huisbesoek. Kategese aan die kinders geskied 
voor die erediens. 
 

Donderdae gaan sr.  Engela van der Walt 
saam met n tolk (Angeline) en „n kinderwerker 
(Mirriam, wat ons laat oplei het) om die 
evangelie aan die kinders van Syferfontein te 
verkondig. Hulle doen dit deur die Bybel van 
voor af met die kinders deur te werk. 
 

By Syferfontein is daar net „n laerskool. Nege 
hoërskoolkinders van Syferfontein word met 
behulp van ondersteuning uit ons gemeente in 
Ikageng gehuisves sodat hulle hoërskool kan 
bywoon. Dankie aan Groep 29 wat kos aan die 
een huis voorsien.  
Ons benodig nog ‘n kleingroep wat kos aan 
die ander huis voorsien. 
 

3. Mooivallei - „n bedienspunt in die 
plottegebied.  
Twee jaar gelede was daar net twee lede by 
die bedieningspunt . Teologiese student, 
Martiens Heymans, het hier begin werk. Hy 
het oudlede gaan opsoek en nou is daar 30 
mense wat eredienste bywoon. Huisbesoek 
word op weeksaande gedoen. Baie dankie 
aan Marthiens wat hierdie opbouwerk verrig 
het. Teologiese student, David, het by 
Marthiens oorgeneem. Die groepie het al baie 
gedoen om hul vergaderplek, „n ou skaapstal, 
te verbeter.   
Dit sal goed wees indien ‘n kleingroep of ‘n 
wyk die mense sal bystaan en 
ondersteuning bied aan die bediening. 

4. Klipdrif - gemeenskap van plaasarbeiders 
en weermaglede. 
By hierdie bedieningspunt het die getalle 
drievoudig toegeneem.  Teologiese student, 
Peter Hattingh, het die afgelope drie jaar die 
bediening hier behartig met eredienste, 
huisbesoeke en gemeenskapswerk. „n 
Besondere woord van dank aan Peter.  
Teologiese student, Erasmus Venter, sit nou 
die bediening hier voort. Groep 42 van ons 
gemeente is hier betrokke en het gehelp dat 
daar badkamers gebou word en `n toegeruste 
groentetuin op die been gebring word. 
 

Intussen is daar op Woensdagoggende in 
samewerking met die Amos 
Plaasarbeiderbediening „n bediening op die 
plaas van sr. Elize Schutte begin. Voor die dag 
se werk word godsdiensoefening gehou as 
Woordbediening aan die plaaswerkers. Vanaf 
22 Julie tot 24 Julie is n “naweekkamp” op die 
terrein van die Klipdrifkerkgebou vir 
plaaswerkers van die omgewing aangebied. 
 

5. Kinderbediening 
5.1 Gerformeerde Kerk D‟Kar, Botswana 
Ons gemeente het in samewerking met die 
kerkraad van D‟Kar twee gemeentelede van 
D‟Kar hier in die RSA in kinderevangelisering 
laat oplei. Ds. Hendrik du Plessis berig dat die 
impak van die twee vrou baie groot is en dat 
die getalle van hulle kinderbediening toeneem 
tot soms 100 kinders per Sondag. D‟Kar het 
versoek dat nog lidmate opgelei word om die 
groot hoeveelheid kinders te bearbei. Ons 
ondersoek die moontlikheid om nog n kursus 
in Botswana te gaan aanbied. 
 

5.2 Dinamic Childrens Ministries Kursus 
Drie van ons lidmate (Susan en Christien 
Lourens en Engela van der Walt) is tans besig 
met die kursus. Ons ondersoek verder die 
moontlikheid om „n seminaar oor gesins- en 
intergenerasiebediening aan te bied. Hierdie 
seminaar sal van groot belang vir ons ouers 
en kategete wees.  
 

5.3 Kortkursus in kinderbediening 

„n Kort kursus wat veral fokus op die bediening 
aan kinders deur storievertelling word vir 
November of Desember beoog. 
Baie dankie aan br Koot van der Walt wat 
hierdie dienswerk met ywer en toewyding 
koördineer. Kontak hom gerus as jy êrens 
betrokke wil raak.  
 

MILDE HANDE 
Ons groep werk vlyting voort met hekel, brei 
en naaldwerk vir speelgoed vir 2016 se 
Kersmark. Almal wat wil inskakel is baie 
welkom - kontak vir Annetjie Vermeulen. Ons 
het op die oomblik spesifiek 3 persone nodig 
om te help artikels stop en toewerk.  Stopsel 
word voorsien. 
 

BAIE BAIE DANKIE 
Ai…… wat „n ongelooflike gemeenskap van 
gelowiges wat ware vriende in Jesus is.  Baie 
baie dankie vir al die mooi woorde van 
bemoedging, sms‟e, oproepe, blomme- en 
blomme, Bybelverse, liefde en gebede met my 
siekte. 
Dit is „n groot voorreg om deel van so „n 
gemeente te wees. 
Odelia Venter 
 

 

BEROEPE NUUS 
BEROEP ONTVANG 
Ds DJ de Bruyn (Dirk) van Barkly-
Oos/Maclear-Elliot-kombinasie na Middelburg 
KP. 
 

PROJEKTE 
 

KERSMARK 2016 
Ons wil graag lidmate nooi wat wil betrokke raak 
om te help met voorbereiding vir die Kersmark 
om Rieëtte Venter of Adele te skakel.  

  
 

SOSIALE MEDIA VIR ONS 
GEMEENTE 

Webblad:  www.oosdoppers.co.za 
Facebook: www.facebook.com/oosdoppers 

 
KONTAKBESONDERHEDE:  

Ds. Piet:  018 290 5635 / 082 779 1237 
Ds. Karel:  018 294 3067 / 072 476 8794 

http://www.oosdoppers.co.za/
http://www.oosdoppers.co.za/
http://www.oosdoppers.co.za/
http://www.facebook.com/oosdoppers

                                         TEESKINKGELEENTHEID 

Tee word vandag in die Skuur bedien onder die leiding van Marlise Styger (Groep 8), Marna 
Naude (Groep 10) en Groep 21. 
 

Volgende week skink Wilma Viviers (Groep 11), Kinnie Yssel (Goep 12) en Elsie Buijs 
(Groep 22) tee. 
 

Baie dankie aan die groepsusters en hulle groepe se susters en broers wat met die skink en 
opwas help! Ons moedig susters en broers aan om te kom help met die skink en opwas 
- so leer ons mekaar en ons nuwe groepe beter ken! 
 

SUSTERSBYDRAE 

Die susters se fondse word verkry uit elke suster se vrywillige bydrae  (R150 per jaar) 

en die fondse wat geïn word tydens fondsinsamelingsgeleenthede. Hierdie geld word 

gebruik om uit te reik na minderbevoorregtes en daar word jaarliks aan verskillende 

verdienstelike instansies, hoofsaaklik in Potchefstroom, donasies gegee.  

 

BLIKKIES-WARMHARTE 
Die doel van die blikkies (wat jy in die voorportaal van die kerk kan kry) is dat almal hulle 
lastige kleingeld in ‟n blikkie sal gooi en die vol blikkie dan in die voorportaal van die kerk sal 
neersit. Die geld word dan gebruik om blomme of iets toepaslik aan te koop vir iemand wat 
deur beproewing gaan. Baie dankie aan almal wat so getrou vir ons die vol blikkies bring. 
 

MELKFONDS 
Ons gemeente is bevoorreg om elke Sondag ‟n heerlike koppie melkkoffie of tee te geniet na 
die erediens. Ons herinner graag alle lidmate aan ons melkfondshouers by die 
bedieningspunte. Hierdie melkfonds word gebruik om juis in hierdie voorreg te voorsien. 
Graag vra ons vir enige donasies wanneer daar weer heerlik gekuier word rondom ‟n koppie 
koffie of tee. Die donasies kan in die houers geplaas word en so verseker ons ook elke week 
se lekker saamkuier na die erediens. 

 
SUSTERSAMEKOMS 

Ons nooi al ons susters hartlik uit na ons samekoms, Dinsdag 16 Augustus om 19:00 by die 
Skuur. Ons kleur van die maand is “pienk”, Welma Lubbe van die Puk kom ons toespreek oor 
borskanker. Daarna kuier ons saam rondom „n ligte ete. 
 
 

KWARTAALPROGRAM 

DERDE KWARTAAL 

DATUM DAG TYD WIE WAT 

16-Aug Dinsdag 19:00 Blok D Susterssamekoms 

11-Sep Sondag 19:00 Blok A Ouderlingevergadering - verversings 

18-Sep Sondag 12:00 Blok B Nagmaal & ete 

                 OOSDOPPERTJIE-NUUS 
 

 

NUUS UIT DIE BYBELKOERANT 
 

ISRAELIETE BEDREIG VOLKSVEILIGHEID, Sê FARAO 

MEMPHIS. - Die farao het gister die ganse Egiptiese volk opgeroep om te help om die snelle aanwas 

onder die Israelitiese bevolking te stuit.  Hy het gesê die Israeliete se getalle neem sodanig toe dat dit 

‘n ernstige bedreiging vir die stabiliteit in die land kan word.  Daarom beveel hy die hele volk om elke 

pasgebore Israelitiese seuntjie in die Nyl te gooi.  Die dogtertjies mag egter bly lewe. 

Die dekreet het ‘n vloedgolf van verontwaardiging en selfs protes in humanitêre kringe tot gevolg 

gehad.  Farao het hulle verseker dat dit die laaste uitweg is.  “As ons nie baie gou die aanwas hokslaan 

nie, sit ons binne ‘n paar jaar met ‘n nasionale ramp van ongekende omvang,” het hy gesê in 

antwoord op besware.  Hy het statistieke aangehaal wat daarop dui 

dat die Israeliete alreeds ‘n getalsoorwig teenoor die Egiptenare het.  

Alleen is hulle nie veel werd nie,  het hy gesê, maar as hulle hulle in 

geval van oorlog by die vyand skaar, is daar probleme. 

Die farao het verduidelik dat hy reeds twee ander metodes probeer 

het om hulle getalle te beperk, maar dat beide die maatreëls misluk 

het.  Sy eerste plan was om die hele volk met dwangarbeid te 

onderdruk.  Toe dit alleen nie die gewenste uitwerking gehad het nie, 

het hy die Israelitiese vroedvroue versoek om die seuntjies by geboorte 

dood te maak,  maar hulle het nie hulle samewerking gegee nie.  Dus het hy nou geen ander keuse nie 

as om die drastiese maatreël in te stel. 

Ons het verneem dat die Israelitiese leiers ‘n dringende versoek tot die farao gerig het om hulle te 

woord te staan,  maar volgens ‘n paleiswoordvoerder is sy program tans te vol om hulle in te pas. 
 

Lees hiervan in Eksodus 1: 8-22 

 

BAIE DANKIE AAN ONS BORG VAN DIE WEEK! 

                


